
Ann C 09.12.2018 - 16.12.2018 
Secunda domënia d'Advënt 

n. 2 

La storia dla salvëza 

 Bar 5, 1–9 |  Fil 1, 4–6.8–11 |  Lc 3, 1–6 

  

Dal Vangele do San Lüca:  

 
1Al ê le chinejimo ann dl govern dl imparadù Tiberius; Pontius Pilatus ê governadù dla 

Iudea, Eròdes tetrarch dla Galilea, so fre Filìpus tetrarch dla Iturea y de Traconìtis y 

Lisània tetrarch de Abilène; 2gragn proi ê Hànnas y Càifas. Dailò ti é jüda la cherdada 

de Dî a Jan, al fi de Zacarìa, che viô tl desert. 3Y al ê rodè suradöt le raiun incër le 

Iórdann  y incundâ dailò n bato de converjiun por le pordonn di pićià. 4Insciö s’ademplî  

ći ch’al sta scrit tl liber dles pordiches de Isaìa: Na usc scraia tl desert: Arjignedi ca le 

tru al Signur! Avaliedi fora les strades! 5Vigni fossè dess gnì implì sö y vigni crëp y col 

dess gnì arbassè. Ći che é stort dess gnì rodunt, ći che é desvalì dess gnì valì. 6Y döta 

la jënt odarà la salvëza che vëgn da Dî.  

 

 

 

 

 

 

 

 Letöres dla Terza domënia d'Advënt "Gaudete": 

 Sof 3, 14–17 |  Fil 4, 4–7 |  Lc 3, 10–18 

“Le Signur gnarà a salvè le 

monn. Popul de Dî, arjìgnete! 

Ascuta süa usc, y to cör sarà 

contënt.” 
 



 

 

Edema liturgica dai 09.12. ai 16.12.2018 

2018 Ora Mëssa 

2a DOMENIA  09.12 

D´ ADVENT 

  9.30 

10.00 

Corona 

Rorate  por les families sön pert da Mirí 

        fam. Otto Rubatscher (rengraziamënt) 

LÖNESC          10.12   7.25 Rorate   

 ++ Otto y Rudi Kircher 

MERTESC       11.12   

MERCUI          12.12 

beat Hartmann, vesco 

  7.25 Rorate  di scolari   

 ++ fam. Rubatscher, Fornela     

JÖBIA              13.12 

s. Lizia 

   

      

      Festa dl patrozine Santa Lizia a Lungiarü   
        9.00 Mëssa solëna en onur de Santa Lizia 

 

VENDRES        14.12   7.25 Rorate por le grup de oraziun 

  + Paul Clara 

SABEDA           15.12  18.00 Rorate por i iagri  

 fam. Albin Clara 

 fam. Winkler, Ostí 

 aniversar + Annamaria Clara,Colac 

 aniversar + Celestina Frenner 

 + Agostin Paratscha (Uniun) 

    ++ Frenner, S. Laurenz 

3a DOMENIA   16.12 

D´ADVENT „Gaudete“ 

oferta Adveniat por  

la diozeja 

 9.30 

10.00 

Corona 

Rorate  por i seniores - por la jonëza 

por les families da pert da Rina 

 families Bino Erlacher 



 

 

 

 

 

     Informaziuns y terminns 
 

 

Jö a pe de dlijia ciafeise calendri de advënt „Un sole é sorto dall´alto.“ Ai vëgn dales 

Diozejes Trent y Balsan/Porsenú; ai contëgn de bi pinsirs religiusc y dessëgns, che va 

dër bun por acompagnamënt tl advënt. 1 € l´un (casseta dales ofertes).  

 

I libri d´advent ladins jö a pé de dlijia é gratis.  

 

Uniun di ëi y dles ëres – al è indô da lité danü l’consëi dla uniun di ëi y dles ëres. Al 

vëgn partí fora les chertes da lité che dess gní dades jö te dlijia en sabeda sëra (15.12) 

y domënia (16.12.) cina les 12.00. Lité pon düc i omi/fomenes y i nia maridá/ades sura 

i 40 agn (i ëi scri cater inoms sön la zetula blancia y les ëres 4 inoms sön la zetula vërda). 

 

L’Uniun di Seniores da San Martin de Tor y Antermëia inviëia ala festa da Nadé 

en domënia ai 16 de dezëmber. Do le Rorate di Seniores sarál dales 12.00 la marëna tla 

Pension Maria a Antermëia. Le prisc è de 15,00 Euro a ce, prëibel prenotesse anter i 13 

de dezëmber 2018 pro la Loise 329 139 8721 o pro l‘Alfred da Ju 333 365 4786. 

Poscibilité de transport da  San Martin demez dales 9.15. Sintiun adöm le bel tëmp 

d’Advënt. 

La Scora de Musiga tëgn n "conzert da Nadé" en mercui ai 19 de dezëmber 2018 dales 

18:00 te dlijia a Badia. Al cianta y sona les scolares y i scolars dla Scora de Musiga dla 

Val Badia. Düc é dër bel inviá da gní a ascuté sö les beles medodies y cianties che vëgn 

portades dant. 

La Jonëza da Paur lascia alsavëi che en domënia ai 16.12. vëgnel venü do mëssa 

calendri. Ci che vëgn trat ite vá a fin de bëgn al “Bäuerliches Notstandsfonds”. 

L’Assoziaziun Turistica chir n laurant por laurs de sistemaziun dla contrada y dl paisc 

“Bergsteigerdorf” da Lungiarü da d’ainsciöda cina da d’altonn 2019. Interessá dess se 

lascè adintëne tl ofize dl’aziënda cina ai 20/12. 

La doturia Grete Mahlknecht é demez dal vëndres (14/12) ala jöbia 20/12) y gnará 

sostituida dal dotur Agreiter 333 13 80 852. 



 
 
 
 
 

Mësses a Rina: Dom 8.30  Dedol 19.30  Jöb 7.25 Sab 19.15  Dom 8.30 

Mësses a San Martin: Dom 9.30  Dedol 19.30  Jöb 7.30  Sab 18.30 Dom 9.30 

 

10.12 - 15.12.2018 Annika - Sara - Hanna - Maximilian 

16.12.2018 Emily - Alissa - Maria - Nicol 

 

15.12.2018 Petra Clara 

16.12.2018 Ploner Alfred 

 

 
 

 

 
 

 
 

 
 

 

Les mius aodanzes por le compliagn ti fajunse a 

Ties Antonia (79) y Ferdigg Teresa (87). Döt le bun. 

Barmherziger Gott, im Kleinen, 

in einem Kind, beginnst du die 

Rettung der Welt. Und im 

Kleinen kann ich daran 

mitwirken. Ich bitte dich, hilf mir 

dabei: Trauernde zu trösten, 

Feinde zu versöhnen, Zeit, 

Geduld, Geld zu teilen. Stärke 

meinen Glauben, dass ich nicht 

aufhöre, an die Liebe zu 

glauben. Die, so klein und 

schwach wie sie manchmal 

erscheint, doch die Welt rettet. 

Amen. 
 


